
GOUVÈNÈ CUOMO ANONSE AKÒ ANT ETA A AK TRIBI SAINT REGIS MOHAWK  

 

Gouvènè Andrew M. Cuomo te anonse jodi a yon akò ant Eta New York ak Tribi Saint Regis Mohawk la 

pou rezoud yon konfli twazan sou kesyon jwèt.  

 

Dapre akò a, Eta a pral retire zòn esklizivite uit konte Saint Regis Mohawk la nan lwa ki pwopoze pou reji 

kazino a, epi Tribi a pral vèse bay Eta a $30 milyon peman li dwe ak 25% sou fiti resèt. Akò a lanse tou 

diskisyon ant Eta a,Tribi a, ak gouvenman lokal yo pou rezoud konfli revandikasyon tè ki se yon lòt 

pwoblèm.  

 

“Nan travay ansanm ak jwenn teren dantant, Eta a ak Tribi Saint Regis Mohawk la te jwenn yon akò jis ak 

rezonab ki pral akòde Tribi a dwa jwèt esklizif nan North Country, epi bay eta a ak gouvenman lokal yo 

pati pa yo nan resèti kazino a,” te deklare Gouvènè Cuomo. “Mwen felisite lespri kolaborasyon ki te 

anime chak pati ki te mete ansanm pou ekri akò sa.” 

 

“Nou te tann anpil anvan nou jwenn yon Gouvènè ki te gen volonte pou chita ak tout pati nan 

revandikasyon tè a pou rive jwenn you akò negosye. Gouvènè Cuomo te akonpli anpil nan ti bout tan 

nou tap reyini ak li a. Li te bannou asirans pwoblèm ki poko rezoud yo pral jere nan enterè tout moun,” 

te deklare Chèf  Tribi Saint Regis Mohawk la, Ron LaFrance, Jr. 

 

Se Gouvènè a, ak reprezantan Tribi Saint Regis Mohawk la ak otorite gouvenman lokal yo ki siyen akò a 

jodi a. 

 

Pataj Resèt  

• Tribi a pral vèse san pèdi tan apeprè $30 milyon nan Akwesasne Mohawk Casino New York 

State pou rezoud peman pataj resèt pase. Nan peman $30 milyon an, 25% pral divize ant konte 

St. Lawrence ak Franklin, sa ki fè $3,75 milyon pou chak konte ki gen ladan vèsman bay vil ki 

afekte yo nan chak konte. 

• Tribi a pral fini vèse pataj resèt kouran dapre kalandriye regilye a jan sa defini nan akò a ki rive  

25% net resèt jwèt nèt. Eta a pral divize 25% pati pa li ant konte St. Lawrence ak Franklin.  



Haitian Creole 

 

Esklizivite  

• Dapre akò a, Eta a pral retire nan lwa ki reji jwèt kazino a zòn esklizszivite uit konte Mohawk la 

nan North Country (Konte Clinton, Essex, Franklin, Hamilton, Jefferson, Lewis, St. Lawrence, ak 

Warren). 

 

Rezolisyon Konfli Revandikasyon Tè ak New York Power Authority: 

 

Gouvènè a pral konvoke diskisyon ant Eta a, Tribi a, ak Konte St. Lawrence ak Franklin pou rezoud lòt 

konfli ki gen rapò ak pwoblèm revandikasyon tè ak New York Power Authority. Rès pataj resèt la pral 

depoze sou yon kont annatandan pwoblèm ki poko rezoud yo jwenn solisyon.  

